
Elma Kloppers

ie omskakeling van

kantoorgeboue in resi-

densisle woonplekke
wat die laaste paar jaar sterk
in die kollig in die middestad
van Kaapstad was, het die
hoeveelheid kantoorruimte
beduidend verminder.

Tesame met 'n tekort aan

beskikbare grond lyk dit of
die skaal vinnig begin terug-
swaai na 'n fokus op kan-
tooreiendom, volgens mnr.

Gavin Klerck, ontwikkelings-

direkteur van die genoteerde
CBS Property Group.

Hy sé die Kaapstadse mid-
destad ervaar 'n stewige
vraag na kantoorruimte, iets
wat meer as 'n dekade laas
die geval was.

Die vraag is grootliks aan-
gevuur deur verskeie inter-
nasionale oproepsentrums
wat die laaste paar jaar in
Kaapstad gevestig is en hope
kantoorruimte opneem,
asook Johannesburgse maat-
skappye wat uitbrei na die
Moederstad, sé hy.

Dit maak dit nou 'n strate-

giese tyd om op kantoorge-
boue te fokus en hy reken
een van die beste maniere
om die waarde van be-
staande kantoorgeboue te
ontsluit, is deur geteikende
opgraderings en uitbrei-
dings.

CBS besit verskeie kan-
toorgeboue in die middestad
van Kaapstad, wat goed ge-
plaas is vir opgraderings en
die maatskappy is besig om
twee van sy geboue omvat-
tend op te knap.

Die eerste gebou wat ver-
nuwe word, is die Matador-
sentrum op die hoek van
Strand- en Langstraat.
Klerck sé die gebou kry 'n
nuwe grondvloerstruktuur,
insluitend herontwerpte win-
kelfronte en 'n splintenuwe
voorportaal. Qok die pla-
fonne, beligting en badka-
mers vervang. “CBS besit die
gebou al nege jaar en het
deur dit deur die jare in
stand gehou, maar dié is 'n
reuse-opgradering wat dit in
'n kontemporére kantoorge-
bou gaan omskep,” sé hy.

Die tweede gebou waar

CBS nuwe lewe gaan inblaas,
is die Buitengracht-sentrum
in Buitengrachtstraat, waar
die maatskappy se hoofkan-
toor gehuisves word.

Dié opgradering wat later
vandeesmaand sal begin, sal
die toevoeging van 'n byko-
mende agtste verdieping tot
gevolg hé, asook nuwe hys-
bakke, badkamers en 'n om-
vattend gerestoureerde in-
gangsportaal. Klerck sé die
ankerhuurder, Bandwidth
Barn, sal meer ruimte in die
opgegradeerde gebou op-
neem en CBS sal sy intrek op
die nuwe agtste verdieping
neem om die uitsonderlike
uitsig te geniet.

CBS het 48 eiendomme in
sy eiendomsportefeulje met
'n bruto verhuringsruimte
van 275 000 m? en 'n waarde
van meer as R1,7 miljard.

Die maatskappy het on-
langs 'n ontwikkelingsallian-
sie met die ontwikkelings-
groep Zenprop aangegaan en
verdere ontwikkelings is in
die vooruitsig.

